
				এই পাতাটির মুদ্রণ সংশোধন করা প্রয়োজন। 
রমার বিয়ে ૨84
“ঐ দেখ।” বলিয়া রমা অঙ্গুলি নির্দেশ একটি স্থান দেখাইল।
সরোজ দেখিল, সে স্থানটি রক্তে ভিজিয়া গিয়াছে। সে আশ্চর্য হইয়া কহিল, “তবে গেল কোথায়!”
মধু কহিল, “সে নিশ্চয়ই এখানে কোথাও লুকিয়ে আছে। আমি জোর গলায় বলতে পারি, সে পালাতে পারে নি। কারণ আমি সামনের দিক থেকে এখানে এসেছি। এই মাঠ থেকে বাইরে যাবার মাত্র একটি দরজা আছে।”
“দরজা কি চাবি-বন্ধ আছে?” -
“হ্যা, হুজুর। এই যে চাবি-কাঠি আমার কাছে।" মধু কবর-স্থানের ফটকের তালার চাবি দেখাইল ।
তাহার পর তিনজনে কবর-স্থানের ও ভাঙ্গা বাড়ির ভিতর ও বাহির তন্ন তন্ন করিয়া । অনুসন্ধান করিল, কিন্তু দসু্যর কোন সন্ধানই পাওয়া গেল না। অবশেষে সরোজ মধু ও
রমাকে সঙ্গে লইয়া প্রাসাদে ফিরিয়া আসিল। ভয়, ভাবনা, উত্তেজনা, ছুটাছুটিতে কুমারী রমাকে অত্যন্ত বিবর্ণ ও বিশীর্ণ দেখাইতেছিল। প্রাসাদের আলোতে ভগ্নীর রক্তহীন শ্বেত মুখের দিকে চাহিয়া সরোজ উৎকণ্ঠায় ভাঙ্গিয়া পড়িয়া রমাকে একপ্রকার জোর করিয়া শয়ন-কক্ষে পাঠাইয়া দিল এবং পুলিসের আগমন প্রতীক্ষায় পিতার নিকট দাঁড়াইয়া রহিল।
(8) মিঃ সোম আহত না হইলেও এরূপ বিহুল হইয়া পড়িয়াছিলেন যে, তিনি বহুক্ষণ পর্যন্ত কোন বিষয়ে কোন কথা বলিতে সক্ষম হইলেন না।
এদিকে মিঃ সোমের সেক্রেটারী খুন হইয়াছে, প্রাসাদে ডাকাতি হইয়াছে, খবর পাইয়া আগ্রার পুলিস-সাহেব কিছুমাত্র বিলম্ব না করিয়া, ম্যাজিস্ট্রেট, একজন ডিটেকটিভ অফিসার ও একদল কনস্টেবল ও সার্জেন্টের সহিত দুর্গপ্রাসাদে উপস্থিত হইলেন। র্তাহারা পৌছাইবা মাত্র সমাধি-স্থলের চারিদিক পুলিস দিয়া ঘিরিয়া ফেলিলেন। পরে পুলিস-সাহেব একজন সার্জেন্ট ও একজন অফিসার এবং ম্যাজিষ্ট্রেটকে সঙ্গে লইয়া প্রাসাদের অভ্যন্তরে গমন করিলেন। ക്
পুলিস-সাহেব দেখিলেন, ইতিমধ্যে পুলিসের ডাক্তার সেখানে উপস্থিত হইয়াছেন ও র্তাহার কার্য শেষ করিয়া রিপোর্ট দিবার জন্য অপেক্ষা করিতেছেন।
পুলিস-সাহেব ড্রইংরুমের চারিদিকে চক্ষু বুলাইয়া কহিলেন, “যদি চুরির জন্য দসু্যর আগমন হয়ে থাকে, তবে অন্ততঃ এই কক্ষের কিছুই নষ্ট হয়নি। আপনিও কি তাই বলেন, মিঃ স্যানিয়েল ?”
মিঃ স্যানিয়েল কলিকাতা পুলিসের বিখ্যাত নামজাদা ডিটেকটিভ। তদন্তের সুবিধা হইবে বিবেচনা করিয়া পুলিস-সাহেব তাহাকে সঙ্গে করিয়া আনিয়াছেন।
মিঃ স্যানিয়েল কহিলেন, “এখনি জানতে পারা যাবে স্যার।” - এমন সময়ে মিঃ সোম ড্রইংরুমে আগমন করিলেন ও অফিসারগণকে অভ্যর্থনা জানাইলেন।

